
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কলিকাতা কল্পলতা




পূর্ব্বাপরাধ ক্ষমা করা গেল, তাহাদিগের ৩০০০ সহস্র টাকামাত্র বার্ষিক করলইয়া পুনর্ব্বার বাণিজ্য করিবার ক্ষমতা দিবে।তদনুসারে সন্ধি হইলে ইং ১৬৯০ অব্দের ২৪শে আগস্ট দিবসে জন চার্ণক সাহেব সুতালুটিতে পুনৰ্বার উত্তীর্ণ হইয়া কলিকাতা নগর প্রতিষ্ঠা করিলেন। সুতরাং ঐ দিবস হইতেই কলিকাতানগর নামে প্রসিদ্ধ হইয়া আসিতেছে। অতএব দেড়শত বৎসরাধিক হইল এই মহারাজধানী প্রতিষ্ঠিত হইয়াছে। উক্ত শুভকার্যের দুইবৎসর পর মহাত্মা প্রতিষ্ঠাতা চার্ণক সাহেব লোকান্তরিত হন। অদ্যাপিতাঁহার সমাধি সেণ্ট যন্স চর্চ অর্থাৎ পাতরিয়া গীর্জায় বর্তমান রহিয়াছে। ইহার নামেই চাণক গ্রামের নামকরণ হইয়াছে।

এক্ষণে এই এক প্রশ্ন উত্থাপিত হইবার সম্ভাবনা যে, ওলন্দাজ, ফরাসীসও দীনেমার প্রভৃতি অপরাপর ইউরোপীয়েরা গঙ্গার পশ্চিম পারে সকলেইনগর প্রতিষ্ঠা করেন কিন্তু ইংরেজেরা কি জন্য পূর্ব পারে স্থান গ্রহণ করিলেন? পশ্চিম পারে নদীর সুমধুর সমীরণ প্রবাহিতও প্রভাতে সূর্যোদয়ের শোভাবিলোকিত হয়—পূর্ব্বপারে পূর্বোক্ত ত্বগেন্দ্রিয় ও দর্শনেন্দ্রিয়ের সুখলাভ হয় না। কিন্তু পূর্ব্ব পারে কলিকাতা স্থাপনের ভিন্ন ভিন্ন তিন কারণ প্রদর্শিত হইয়াছে। প্রথম—পশ্চিম পারাপেক্ষা পূর্ব পারে ভাগীরথীর গভীরতা, দ্বিতায়—শেঠবসাকদিগের অনুরোধ এবং তৃতীয়—মহারাষ্ট্রীয়েরা গঙ্গার পূর্ব্ব পারে আসিত না।


অনেক স্থলে সামান্য একটি ভ্রমসূত্রে মহাত্মা কলম্বাস পৃথিবী পরিধির অসম্যক-জ্ঞানজনিত ভ্রমেনব ভূখণ্ড প্রকাশে উৎসাহী হন। আটলাণ্টিক সমুদ্রের প্রকৃত পরিসরের পরিজ্ঞান থাকিলে তিনি তৎকালে কদাচই উক্ত সাহসিক ব্যাপারে প্রবৃত্ত হইতেন না। যদি মহদ্বিষয়েরসহিত ক্ষুদ্র বিষয়ের তুলনাসাযুজ্য হয়, তবে কলিকাতা

				 এই পাতা শেষ সম্পাদিত হয়েছে ১৪:৪২টার সময়, ১২ এপ্রিল ২০২৩ তারিখে।

